
1. Garbiketa hormigoia (7cm)
2. Zapata
3. Drenai tutua
4. Lamina iragazkaitza (1,5cm)
5. Lur erresistentea
6. Zolarria
7. Legarra
8. Isolatzaile termikoa (0,45cm)
9. Armadura (6cm)
10. Zurezko lur laminatua (0,6cm)

Ariketaren proposamena
Proiektu honetarako, Alvar Alato arkitekto finlandiarrak 1953an egin zuen Muuratsaloko
etxebizitza-proiektu ikonikori gehikuntza bat egitea egokitu zaigu.

Eraikin experimental hau euren bulego-etxebizitza
izateko diseinatu eta eraiki zuten arkitekto honek eta
bere emazteak, Elissa Aaltok, Muuratsalo uhartearen
mendebaldeko kostaldean.

Egur ijeztu gurutzatuarekin esperimentatzeagatik eta
ingurunearekin integratzeagatik nabarmendu zen.
Aaltok ideia arkitektoniko berriak probatzeko laborategi gisa erabili zuen, hala nola horma
kurbatuak eta funtzio anitzeko espazioak. Diseinuak argi naturala eta naturarekiko lotura

nabarmendu zituen. Mugarria da arkitektura modernoan,
eta Aaltok diseinuan duen ikuspegi humanista islatzen du.

Guri egiten zaigun enkargua erabilera kulturala izango
duen eranskin bat sortzea da. Aurkeztutako dokumentu
grafikoak jatorrizko eraikinaren eta eranskinaren arteko
lotura pabimentatua jasotzen du eta gehikuntzak
8,7x12m-ko neurriak ditu oinplanoan. Lur-sailaren

topografia dela eta, eranskina bi solairukoa da; sarrera nagusia +7,00 kotan dago, eta
ipar-mendebaldeko fatxada +4,60 kotan hasten da. Honen barnean, harrera eremua,
Aaltoko obraren erakusketa gunea, etxebizitzari buruzko lan-tailerra, artxiboa,
instalazio-gela teknikoa eta zerbitzuak aurki ditzazkegu komunikazio bertikalekin lotuta.

Eraikina Vitoria-Gasteizko kanpoaldean kokatuta dagoela suposatuko dugu, eta ondorioz,
kokapen horretan aplikatu beharreko erreferentziazko araudia bete beharko du.

Memoria deskriptiboa

Bolumena, kokapena eta orientazioa

Lehen esan dugun bezala, handitzeak bi solairuko eraikin bat da, maldara harmonikoki
egokitzen dena; sarrera nagusia 7. kotan dago, eta kontrako fatxada, hau da,
ipar-mendebaldekoa, berriz, 4,6. kotan. Oin planotik ikusita 8,70 x 12,00m dira, hau da
104,40 m2.

Hasiera batean, Muuratsalo irla bat denez, eta
etxea ipar-mendebaldetik uretara begira dagenez,
leihate handi bat jarrtzea erabaki zen fatxadaren
erdian. Baina suposatu behar dugunez
Vitoria-Gasteizko kanpoaldean kokatuta dagoenez,
non baldintza klimatikoak hotzak izan daitezkeen,
argi eta beroaren sarrera optimizatzeko, leihoak
jarri dira fatxada guztietan, ez iparraldeko fatxadan
bakarrik. Horrek barruko espazio guztietan
argiztapen natural egokia bermatzen du, eta

eguzki-irabazi pasiboaren potentziala ahalik eta gehien aprobetxatzen du, batez ere Euskal
Herria bezalako ingurune hotz batean.

Leihoak fatxada guztietan modu ekitatiboan
banatuz gero, aireztapen gurutzatua eraginkorra
izango da hilabeterik beroenetan, eta argia eta
beroa kontrolatuta sartuko dira hilabete
hotzenetan. Horrela, eraikineko okupatzaileen
erosotasun termikoa eta bisuala lortuko da.

Espazioen banaketa

Eraikinera sartzean, harrera-guneak goiko solairua zatitzen du, eta ibilbidea erakusketara
bideratzen du. Azken horrek goiko solairu osoa hartzen du, eta beheko pisuarekin
alderatuta, azalera txikiena aprobetxatzen du. Horri esker, beheko solairuan dagoen
tailerrak altuera bikoitza du, eta zabaltasun-sentsazioa ematen dio. Gainera, tailerra
estrategikoki ipar-mendebaldeko izkinan kokatzen da, urari ikuspegi panoramikoak
eskaintzen dizkion leihate batekin, bisualki erakargarria den elementu bat gehituz eta
tailerra erakusketarekin bisualki lotuz.

Eraikinaren iparraldeko izkinan komunikazio
bertikalak daude, eskailerak eta gurpil-aulkian
dauden pertsonentzat egokitutako igogailua
barne, eraikineko espazio guztietarako
irisgarritasuna bermatuz.

Beheko solairura iristean, lehenik eta behin
tailerra aurkituko dugu, bi mahai handi eta
biltegiak dituena. Korridoreari jarraituz, hiru ate
aurkituko ditugu, instalazio-gela teknikora,
artxibora (apalategi zabalekin) eta bainugela

misto batera doazenak. Bainugela horrek lau
konketa eta lau zerbitzu ditu, horietako bat
gurpil-aulkian dauden pertsonentzat egokitua.

Espazioaren banaketa kontu handiz diseinatu da
funtzionaltasuna eta irisgarritasuna optimizatzeko,
arlo bakoitzak bere funtzioak modu eraginkor eta
erosoan beteko dituela bermatuz.

Estantzien azalerak

Estantzia Azalera

Harrera eta erakusketa gunea 67,2m2

Komunak 19,6m2

Artxiboa 22,6m2

Instalazio-gela teknikoa 7,6m2

Lan tailerra 29m2

Komunikazio bertikalak 9m2

Total erabilgarria 155m2

Materialtasuna

Alvar Aaltoko Etxe Esperimentalarekin koherentzia estetikoa mantentzeko, handitzearen
goiko solairuaren estaldura adreiluzko geruza bat erabiliz egingo da. Material hori kontu
handiz aukeratzen da jatorrizko diseinuarekin
harmonia mantentzeko eta lekuaren nortasun
arkitektonikoa nabarmentzeko.

Handitzearen beheko solairua estaltzeko, adreilua
jarri beharrean, hormigoizko geruza bat erabiltzea
erabaki da. Aukeraketa hori gogoeta praktiko eta
funtzionaletan oinarritzen da, bai eta Gasteiztik gertu
dagoen eremu batean hezetasunaren ondorioak
arintzeko premian ere.

Adreilua tradizionala eta estetikoki erakargarria izan arren, ez litzateke egokia izango
egoera horretarako, hezetasuna xurgatzeko duen gaitasunagatik. Gasteizko kanpoaldean
dagoen hezetasun handiko eremu batean, adreiluak kalteak eta degradazioa jasan ditzake

epe luzera, lurzoruarekin zuzeneko kontaktuan
balego.

Hormigoiak gainazal erresistentea eta
iraunkorra du, eta gai da baldintza klimatiko
txarrak jasateko eta inguruan hezetasuna
metatzeko. Bere izaera iragazgaitza dela eta,
ezin hobea da eraikinaren egitura lurzoruaren
hezetasunetik babesteko, batez ere aldapa
batean dagoelako, non lurzoruarekin kontaktu

zuzena arazo bat izan daitekeen. Egoera zehatz horretarako irtenbide egokiagoa eta
iraunkorragoa ematen duena da hormigoia.

Eraikinaren barruko diseinuan, zuraren erabilera lehenetsi da, Alvar Aalto-ren filosofiari
jarraituz bere Etxe Esperimentalean. Zurak berotasuna eta harmonia ematen die espazioei,
eta giro atsegina eta naturala sortzen du. Edertasun estetikoaz gain, egurra iraunkorra eta
jasangarria da, eta ezin hobeto integratzen da ingurunearekin, naturarekiko lotura ukituz
eraikinaren barrualdeari.

Egitura

Egituraren ikuspegitik, eraikinak eustoma eta zutabez osatuta dago, beraz, zimentazioan ,
bi atal desberdin ikusten dira. Alde batetik, eustormek egonkortasuna eta
egitura-euskarria ematen dute, batez ere inklinatutako
lurretan, eraikina dagoen aldapan, esaterako. Horma
horiek lurraren alboetako indarrei eusteko eta
eraikinaren osotasuna bermatzeko diseinatuta daude.
Zimentazioan, hormigoi armatuzko zapata jarraitu bat
erabiltzen da, inguruneari eusteko behar den
egonkortasuna bermatzeko.

Bestalde, zutabeak
eraikinaren kargari eusten dioten elementu bertikalak dira, eta
zimenduetara transmititzen dute. Zutabe horiek estrategikoki
banatzen dira kargen banaketa orekatua ziurtatzeko eta
eraikinaren egonkortasun orokorra bermatzeko. Hormigo
armatuzko zapata isolatuetan bermatzen dira eta gainerako
zapatei zimentazio-sarearen bidez lotuta daude.

Estalkia

Eraikinaren estalkia laua izango da. Forjatua habexka erdi-erresistenteek, gangatilek eta
konpresio-geruza batek osatzen dute, eta horrek egitura solido eta erresistentea ematen
du. Gainera, hainbat elementu sartuko dira, hala nola xafla iragazgaitzak eta
isolamendu-sistemak, hezetasunaren aurkako
babesa bermatzeko eta eraikinaren barruan
tenperatura egokia mantentzeko.

Euri-uraren fluxua behar bezala bideratzeko,
estalkiak % 2,5eko inklinazioa izango du, eta
estalkiaren ertz batean dagoen drainatze-hoditik
eroriko da ura. Iragazketa-arazoak saihesteko,
horma txiki bat eraikiko da estalkiaren ertzetan.
Euri-urak estalkirantz gidatzeko eta fatxadatik
urruntzeko euste-elementu gisa erabiliko da
horma hori, eraikinaren egitura-osotasuna
bermatzeko eta barruko elementuak babesteko.

Memoria justifikatiboa
Dokumentu honetan, proiektuan hartutako erabakiak babesten eta azaltzen diraa.
Proposamenaren funtsezko alderdiei buruzko azalpen zehatza eta arrazoitua emanez.
Proiektuak, Irisgarritasun Dekretuan, bai eta Eraikigintzaren Kode Teknikoan (EKT) azaltzen
diren ordenantzak betetzen dituela frogatzea da helburua.

Dimentsioak

Komunei dagokionez, gaur egun dagoen legediaren arabera, proiektu honetan hiru
bainugela arrunt eta bat mugikortasun urriko pertsonentzat egokitua instalatzea
planifikatu da. Horrek bete egiten du instalatutako komunen 10 unitate edo frakzio
bakoitzeko komun irisgarri baten beharra ezartzen duen araudia, eta bi sexuek erabil
dezakete.

Bainugela egokituak paramentuari sendo ainguratutako konketa bat izango du, ertza
80-90cm-ko altueran duena. Konketaren azpian, oztoporik gabeko zulo bat utziko da,
60-70cm-ko sakonera eta 70cm altuera duena, gurpil-aulkia erabiltzen duten
pertsonentzako sarbidea eta erosotasuna bermatzeko.

Gainera, 80cm zabaleko oztoporik gabeko alboko espazio bat aurreikusiko da, komunera
errazago iristeko. Komuneko eserlekua 45-50cm-ko altueran jarriko da, erosotasuna eta
irisgarritasuna bermatzeko.

Transferentziak errazteko, barra zurrunak jarriko dira komunaren albo bietan, eta
gutxienez barra eraisgarri bat paretaren gainean. Barra horiek sendo ainguratuta egongo
dira 80-85cm-ko altueran, eta 90-80cm-ko luzera izango dute. Barretatik komunaren
ardatzera 30-35cm-ko distantzia izango dute, euskarri egokia eskaintzeko.

Horrez gain, komunak banatzeko espazioetan oztoporik gabeko zirkulu bat inskribatu ahal
izango da, 1,45m-ko diametrokoa, eta, horrela, espazio zabal eta irisgarri bat bermatuko da
desgaitasuna duten pertsonen mugikortasunerako.

Xedapen horrek irisgarritasun-baldintzak betetzen ditu, eta eraikineko osasun-instalazioen
erabileran pertsona guztiak sartzea errazten du.

Barne komunikazioei dagokionez, eraikinaren barruko komunikazioek oztoporik gabeko
ibilbide nagusiak bermatzen dituzte, 2,20 metroko altueran eta 1,80 metroko azaleran
(ateak izan ezik). Espazio horren barruan altzaririk, erradiadorerik, su-itzalgailurik edo
antzeko beste elementurik ez dagoela ziurtatzen da, eta, horrek bermatzen du pertsona
guztiak, beren gaitasunak alde batera utzita, modu seguru eta erosoan mugitu ahal izatea
eraikinaren barruan.

Eraikinak solairuen arteko irisgarritasuna bermatu behar du igogailu irisgarrien edo
arrapala irisgarrien bidez. Kasu hoentan, eraikinak igogailu bat du, sarrera nagusitik bi
solairuetako espazio guztietarako irisgarritasuna bermatzen duena. Horrek bermatzen du
eraikineko eremu guztiak irisgarriak izatea pertsona guztientzat, haien gaitasun fisikoak
edozein direla ere.

Eskailerak

Eskaileren diseinu egokia funtsezkoa da haien irisgarritasuna eta segurtasuna bermatzeko.
Honako alderdi hauek hartu behar dira kontuan: mailagainaren, kontramailaren eta
tabikaren neurriak, zabalera, eskailera-buruen presentzia, zoladura segurua, eskubanda…

Legeak dioenaren arabera, mailagainak (H) 28cm neurtu behar ditu gutxienez eta
kontramaiak (C), aldiz, 13cm gutxienez eta 18cm gehienez. Nolanahi ere, H mailagainak eta
C kontramailak honako erlazioa hau beteko dute: 54 cm ≤ 2C + H ≤ 70 cm. Proiektu
honetan, mailagainak 33cm neurtzen ditu eta kontramaiak 18cm. Atal bakoitzeko
kontramailak altuera berekoak dira, eta mailagainek dimentsio bera dute. Mailagainak eta
kontramailak osatutako angelua 75° ≤ 90° tartean egon behar da eta kasu honetan 90°-koa
da osatutako angelua.

Eskaileren zabalerari erreparatuta, horrelako kultura-erabilera duen eraikin baten kasuan,
eskailera-tartearen zabalera erabilgarria aurreikusitako pertsona-kopuruaren arabera
zehaztuko da, DB-SIko SI ataleko 4. atalean ezarritako ebaluazio-eskakizunen arabera.
Aurreikusitako 100 pertsonatik gorako edukiera duen eraikin baterako, gutxieneko
zabalera erabilgarria metro batekoa da. Horrek sarbide segurua eta eraginkorra bermatzen
du ebakuazioa edo beste edozein larrialdi-egoera gertatuz gero.

Eskaileraren zabalera 1,2 metrotik beherakoa denez eta bi aldeak itxita dituenez, aldeetako
batek eskudela izan behar du gutxienez. Eskudel horiek 30. artikuluan definitutako diseinu-
eta kokapen-parametroak bete behar dituzte, 90-110cm arteko garaiera barne. Kasu
honetan, altuera 1m-koa da. Gainera, eskudelek heltzeko errazak izan behar dira,

paramentutik 4cm aldenduta egon behar dute, eta eusteko sistemak ez du eskua etengabe
pasatzea oztopatu behar.

Igogailua

Gaur egun dagoen araudiak dioenez, etxebizitza-erabilerarik ez duen eta sarbidekoak ez
diren solairuetan azalera erabilgarria duen eraikin batean, gutxienez 1,4x1,4 metroko
igogailua behar du, angeluan bi ate baditu. Horregatik, eraikin honetarako Orona markako
igogailua bat aukeratu da. Zehazki 13 pertsonentzako edukiera duen igogailua.

Emandako fitxa teknikoaren arabera, igogailuak 1m/sko abiadura eta 1.000 kilogramora
arteko karga-ahalmena du, eta horrek garraio eraginkorra eta segurua bermatzen die
bidaiariei.
Kabinak 1,6 metroko zabalera eta 1,4 metroko luzera du, eta espazio erosoa eskaintzen die
erabiltzaileei. Gainera, igogailuaren zuloa 2x2 metrokoa da, sarbidea eta irteera errazteko,
3,4 metroko ihes-altuerarekin eta metro 1eko fosoarekinbatera, eraikineko
jasotze-sistemaren segurtasuna eta funtzionaltasuna bermatzeko beharrezkoak diren
zehaztapenak betez.

Bestalde, irisgarritasunari buruzko Euskal Herriko Agintaritzaren Aldizkariaren apirilaren
11ko 68/200 Dekretuan zehaztutako zehaztapen guztiak betetzen dira, irisgarritasunari,
seinaleztapenari, sakagailuei, adierazleei eta abarri dagokienez.

